
ПЕДАГОГИКАЛЫҚ КЕҢЕС. ТАҚЫРЫПТЫҚ БАЯНДАМА: «САБАҚ БАРЫСЫНДА ТАБЫСҚА ЖЕТУ ЖАҒДАЯТТАРЫН ҰЙЫМДАСТЫРУ»

Мақсаты: 

1. Оқушының түрлі іс - әрекетіне табысқа жетудің әсерін талдау;

2. Сабақ барысында  табысқа жету жағдаяттарын ұйымдастырудың әдіс – тәсілдерін жүйеге келтіру;

І. Алдын ала дайындық жұмыстары.

      1. Берілген ойды жалғастыру,толықтыру тапсырмалары.

Егер мен жақсы баға алсам, яғни ...  

Егер мен жаман баға алсам, яғни ...

Ересектер     ...    мен қуанамын.

Мұғалімге қарасам, ол маған   ...   сияқты.

Егер мұғалім   ...  , менің өзіме деген сенімім күшейеді.

      2. «Сабақ барысында  табысқа жету жағдаяттарын ұйымдастыру» тақырыбында әкімшілік бақылау өткізу.

Тапсырмалар:

Табысқа жету жағдаяттарын ұйымдастырудың қандай тәсіл, түрлерін байқадыңыз? Сабақтың қай кезеңінде?

Мұғалім қандай әдістермен сыныпта жағымды психологиялық жағдай тудырды?

Оқушының білім,икемін бағалау қандай қызмет атқарды?

3. Аудиторияны безендіру.
...Түсінгендіктің шын белгісі – «иә» деген жауап емес, шәкірттің жүзіндегі қуаныш болып табылады.
Абу-ль-Фарадж

   Өзінің шәкіртіне зор қуаныш табу қабілетін дарыта алатын мұғалім зор даңққа бөленуге тиіс.

Э.Хаббард

     Ұстазы пейілді болса,

Шәкірті зейінді келеді.

Халық даналығы

   Ұстаздың мінез – құлық сипаттары мынадай болуға тиіс: оның діні тым қатты да болмауы, сондай – ақ ырыққа да тез жығыла бермеуі керек. Өйткені тым қаттылық шәкіртті өз ұстазына қарсы қояды, ал тым ырыққа көне беру ұстаздың қадірін кетіреді.

Әл Фараби

   Если вы тщательно присмотритесь к людям, которые никого не могут хвалить, всякого порицают и никем не довольны, то вы узнаете, что это те самые люди и есть, которыми никто не доволен.
Ж.Лабрюйер

ІІ. Өтілу барысы.

Жағымды психологиялық жағдай тудыру үшін М.Базарбаевтің орындауында «Атыңнан айналдым» әні орындалып тұрады.
1. Баяндама.

2. Әкімшілік бақылау, оқушы жауаптарына талдау. 

3. Практикалық жұмыс.

    1.   В.Ф.Шаталов пікірінше, мектептің жұмысын тиімді ұйымдастыру үшін «ащы қияр тәсілі» іске асуы керек.Бастысы  ашытқы қою, сол кезде қандай да болмасын қияр ашытқыға түскеннен кейін тұздалады. «Бұндай ашытқыны қалай жасау?» керек деген сұрақ туады.Көптеген педагогтар мұғалімнің іс - әрекетінің ең негізі - әр балаға табысқа жету жағдаятын жасау деп түсінеді. Мұғалімнің міндеті - әр оқушыға табысқа жету қуанышын бастан кешіру мүмкіндігін беру, өз мүмкіндігін сезіну арқылы өзіне сенуге жағдай жасау.
   Оқу әрекетіндегі табыс – қиындықты жеңуге арналған энергияны өндіретін, оқуға деген ынтасын оятатын оқушының рухани күшінің бірі.
  Әлеуметтік – психологиялық жағынан табыс – айналадағылар мен жеке тұлғаның күткені және нәтиже арасындағы қатынас.Егер нәтиже дәл келсе немесе күтілген нәтижеден асып түссе, табыс туралы сөз қозғалады.
  Психологиялық жағынан табыс - өзіне қанағаттану, қуану сезімдері, іс - әрекетке деген жаңа түрткіге әкелуші күш.
  Педагогикалық жағынан табыс – нәтижеге бағытталған мақсатты түрде ұйымдастырылған іс - әрекет.В.Сухомлинский ойынша, «Бала табысқа өзі қол жеткізгеніне сенімді болуы керек. Қандай да болсын мұғалім көмегі жасырын түрде берілсін. Егер бала жаңалықты мұғалімнің итермелеуімен ашқанын сезіп қалса, табыс қуанышы көмескіленуі мүмкін».
           2. Қаңтардың 13-18-і аралығында тақырыптық әкімшілік бақылау өтіп, оқу  ісі меңгерушілері және психолог барлығы  20 сабаққа (оның 2-і тәрбие сағаты) қатысты. 

           Табысқа жету жағдаяттарын ұйымдастырудың қандай тәсіл,    

     түрлерін   байқадыңыз, сабақтың қай кезеңінде? - деген сұраққа:        
      ұйымдастыру бөлімінде оқушылар мотивациясын ояту Е.Нуркина, К.Капашева, өткен тақырыптарға шолу жасау, еске түсіру А.Айтимовадан;
     үй тапсырмасын тексеруде саралау, жіктеу, ажырату тапсырмалары арқылы білімді жүйелі меңгерту С.Сыздыковадан;     
      сабақтың негізгі бөлімінде проблеманы өздігінен шешу, түрлі тапсырманы орындай отыра табысқа жету К.Байсалбаева, А.Дусупова, С.Кенжетаева, А.Ерен,   пәнге байланысты құрал – жабдықтар, фотосуретпен жұмыс істей отыра қызығушылық тудыру У.Кенжебекова, топпен жұмыс А.Темирханова, қалыптасқан алгоритіммен жұмыс жүргізу Г.Исабаева, Г.Жумадиловадан байқалды.   
              Мұғалім қандай әдістермен сыныпта жағымды психологиялық жағдай тудырды?- деген сұраққа:
             оқушыны мадақтау, мақтау, қолпаштау Г.Исабаева/физика/, оқушы хоббиіне байланысты өнер туындыларын сабақ тақырыбымен байланыстырып жігерлендіру Е.Нуркина, жағымды дауыс ырғағы, сабырлы, майда үнмен жақсы қарым – қатынас орнату К.Қосыбаева, А.Мамынова, бір – біріне тілек айту А.Дусупова, оқушыны жігерлендіру А.Турганбаева, оқушыларға сенім білдіру У.Кенжебекова, еркін қарым – қатынас А.Темирханова; 11-сыныпта туған күнді тоқсан сайын атап өту дәстүрі бірін-бірі сыйлау, әр баланың сыныпта өз орны бар екенін әрдайым есте сақтауға, ұжымды қалыптастыруға ықпал етеді, сынып көңіл – күйіне жағымды әсер ететіні С.Сыздыковада көрінді.
            Оқушының білім, икемін бағалау қандай қызмет атқарды ? – деген  

   сұрақ қорытындысы төмендегідей:

       бағаға талдау жасау арқылы өзіне, өзгеге сын айту Ж.Махметова, А.Айтжанова, Д.Нуркенова білімімен ерекшеленген оқушыны дәріптей отыра басқаларды табысқа жетелеу А.Баимбетовада, көбінесе барлық мұғалімдерде стимул ретінде қалыптасқандығы аталды.
  Сонымен қатар оқушылардан алған сауалнама қорытындысы төмендегідей: 
  Егер мен жақсы баға алсам, яғни...

- сабаққа жақсы дайындалғаным үшін өзіме риза болып, көңілім толады.

- келесі сабақта да жақсы баға алуға тырысамын

Егер мен жаман баға алсам, яғни...

- бір тақырыпты дұрыс түсінбегенім. Ол менің ынтамды күшейтеді.

- мен сабаққа дайын болмағаным.

- ойым басқа жақта болып, сабақ кезінде мұғалімді дұрыс тыңдамағаным.

- білімнің төмен екендігіне көзім жетеді.

- білімім әлі толық емес, толықтыру керек.

Ересектер ... мен қуанамын.

- мені түсінсе

- көп көңіл бөлсе

- ұрыспай, ақылмен үйретсе

- кішіпейіл болса

- мақтаса

- өз досындай тең санап сөйлесе

- жылы сөз айтса

- білмегеніңді үйретіп, қатемді түзетсе

- құрмет көрсетсе

Мұғалімге қарасам ..., ол ... сияқты көрінеді

Мұғалімдікті текке таңдаған, ұрысайын деп отырған, маған көңіл аудармайтын,  жылы көз салып тұрған, күлімсіреп қарағандай, кеңес беруге үнемі дайын, үміт артатындай, маған туған анамдай жақсы тілек тілегендей, ақын, жазушы, филосов.

Егер мұғалім ... , менің өзіме деген сенімім күшейеді. Мені жақсы түсініп, кеңес беріп, қолдау жасаса, сабақты сүйікті жұмысы ретінде қабылдап, үнемі көмек беруден жалықпаса, білімді, дарынды болса, жеке ерекше тапсырма берсе, әділ сын айтса, «сен білесің», «тырыс» деп айтса, маған «оқитын баласың», мені мақтап, еңбегімді бағаласа, түрлі сайыстарға ұсынса, «жақсысың», «ынтаң бар» деп, түсінбегенімде көмектессе, мені қолдаса, сенім артса, «оқи аласың» десе, «сен осыны жақсы істейсің, бәрің үйреніңдер!» десе, осы сөзді қайта есту үшін тырысамын, жылы сөз айтса, басымнан сипаса

ұрыспаса.
  3. Практикалық жұмыс.

Педагогикалық ұжым 5 топқа бөлінеді.

 Теоретиктер тобы.

Мақсаты: сабақ барысында  табысқа жету жағдаяттарын ұйымдастыру мәселесіне т еориялық талдау жасау.

  Сұрақ – тапсырмалар:

1. Бастауыш, орта, жоғары сынып оқушылары арасында немесе ұл бала мен қыздардың табысқа жетуге байланысты алған әсерлері бірдей ме?

2. Сабақ барысында  табысқа жету жағдаяттарын ұйымдастыруға байланысты ереже құрыңыз.

3. Сабақ барысында  табысқа жету жағдаяттарын ұйымдастыруға арналған тәсілдерді ұсыныңыз.

 Практиктер тобы.
Мақсаты: сабақ барысында  табысқа жету жағдаяттарын ұйымдастыруды сабақтың түрлі кезеңдеріне байланысты құрастыру.

   Сұрақ – тапсырмалар:

1. Табысқа жету жағдаятының маңызын анықтаңыз.

а/ жаңа материалды игеруде

б/ оқушы білімін бекітуде

в/ сабақтың өзге кезеңдерінде

2. Мектеп өмірінен мысал келтіріңіз.
3. Сабақ барысында  табысқа жету жағдаяттарын ұйымдастыру тәсілдерін ұсыныңыз.

Пессимистер тобы.
Мақсаты: Табысқа жетудің оқушының оқу іс - әрекетіне түрлі әсерін анықтау.

  Сұрақ – тапсырмалар:

1. Оқушының оқу іс - әрекеті кезінде табысқа үздіксіз жетудің жағымсыз әсері қандай?

2. Жеке адамның қалыптасуына жолы болмаудың әсері қандай?

Мектеп өмірінен мысал келтіріңіз.

Оптимистер тобы.
Мақсаты:сабақ барысында  табысқа жету жағдаяттарын ұйымдастырудың қажеттілігін анықтау.

Сұрақ – тапсырмалар:

1. Табысқа  жетудің жағымды әсері қандай?

а/ оқушының қызығушылығын оятуда

б/ қарым – қатынасты қалыптастыруда

в/ оқу үрдісінің нәтижелілігінде

Мектеп өмірінен мысал келтіріңіз.

Эксперттер тобы. 

Мақсаты: қорытынды жасап, педагогикалық кеңестің шешімінің жобасын ұсыну.

Сұрақ – тапсырмалар: 
1. Әр топ жұмысын қысқаша қорытындылаңыз.

2. Педагогикалық кеңес шешімі жобасын ұсыныңыз.

Педагогикалық кеңесте сабақ барысында табысқа жету жағдаяттарын ұйымдастыруға арналған мотивация, психологиялық жағымды аура тудыру; ізденіс тапсырмаларын беру, проблема қоя отырып, оны өздігінен шешуге үйрету тәсілдерін қолдануға пән мұғалімдеріне бағыт берілді.
